
ᐱᔾᔪᑎ: ᐊᑕᐅᓯᐊᕐᓇᖓ ᐃᓱᒫᓘᑎᒋᔭᓐᓂᒃ ᓂᓪᓕᐅᑎᖃᖃᑦᑕᖅᓯᒪᔪᖓ ᐱᔾᔪᑎᓕᖕᒥᒃ ᓄᓇᕗᒻᒥ 

ᑳᖃᑦᑕᕐᓂᖅ.  ᐅᖃᖃᑦᑕᖅᓯᒪᖕᒥᔪᖓ ᐅᓄᓗᐊᖅᑐᑦ ᓱᕈᓰᑦ ᐊᖏᕐᕋᐅᖃᑦᑕᕐᓂᖏᓐᓂᒃ ᓂᕿᖃᓐᖏᑦᑐᒧᑦ, 

ᑕᐃᒪᐃᒻᒪᓪᓗ ᐃᓕᓐᓂᐊᕐᕖᑦ ᓱᕈᓯᕐᓂᒃ ᐊᖏᕐᕋᐅᑎᑦᑎᖃᑦᑕᖅᑐᑦ “ᐅᓪᓗᕈᒥᑕᕐᓇᕐᒥ” ᓂᕿᖃᓐᖏᑦᑐᒧᑦ. 

ᐊᒥᓱᑦ ᒐᕙᒪᖃᕐᕖᑦ ᑲᓇᑕᒥ ᐅᓪᓗᓕᒫᖅ ᐃᓕᓐᓂᐊᕐᕕᖕᒦᑎᑦᑎᓲᑦ, ᐃᓚᓕᐅᓪᓗᒍ ᐅᓪᓗᕈᒥᑕᕐᓇᕐᒥ.  

ᐊᐱᕆᔪᒪᔪᖓ ᖃᔅᓯᓂᒃ ᒐᕙᒪᒃᑯᑦ ᐊᑭᓕᖅᓱᐃᖃᑦᑕᕐᒪᖔᖏᑦ ᓱᕈᓯᕐᓂᒃ ᐊᖏᕐᕋᐅᔾᔨᑎᓪᓗᒋᑦ 

ᐅᓪᓗᕈᒥᑕᕐᓇᐅᑎᓪᓗᒍ. 

1. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ ᐅᕝᕙᓘᓐᓃᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᔅᓯᓂ ᓄᓇᓕᖕᓂ ᑳᓐᑐᕌᒃᓯᓯᒪᕙᑦ ᓇᖕᒥᓂᖅ ᐱᓕᕆᕝᕕᓕᖕᓂᒃ ᓱᕈᓰᑦ 

ᐊᖏᕐᕋᐅᔾᔭᐅᖃᑦᑕᕈᓐᓇᕐᓂᐊᕐᒪᑕ ᐃᓕᓐᓂᐊᕐᕕᖕᒧᓐᖓᐅᔾᔭᐅᓗᑎᒡᓗ? 

a. ᖃᔅᓯᐅᕙᑦ ᓱᕈᓯᖅᑕᐅᑏᑦ ᑳᓐᑐᕌᒃᑕᐅᓯᒪᔪᑦ? 

b. ᑖᒃᑯᐊ ᑳᓐᑐᕌᑦ ᑲᑎᓕᒫᕐᓗᒋᑦ ᖃᔅᓯᑐᖅᐸᑦ? 

c. ᖃᔅᓯᕌᖅᐸᑦ ᑳᓐᑐᕌᒃ ᐊᑕᐅᓯᕐᒧᑦ ᐃᓕᓴᖅᑎᒧᑦ ᐋᖅᑭᒃᓯᒪᔪᑦ? 

2. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ ᐅᕝᕙᓘᓐᓃᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᔅᓯᓂᒃ ᓄᓇᓕᖕᓂ ᓱᕈᓯᖅᑕᐅᑎᖃᖅᑎᑦᑎᕙᑦ ᐃᓕᓐᓂᐊᕐᕕᒃᑰᖅᑐᓂᒃ ᐊᖏᕐᕋᐅᔾᔨᖃᑦᑕᖅᑐᓂᑦ 

ᐊᖏᕐᕋᒥ ᐃᓕᓐᓂᐊᕐᕕᖕᒧᓪᓗ? 

a. ᑕᐃᒪᐃᑦᑐᒥᒃ ᐱᔨᑦᑎᕋᐅᒻᒥᒃ ᐊᑐᐃᓐᓇᖃᖅᑎᑦᑎᓪᓗᓂ ᐃᓕᓐᓂᐊᕐᕕᒃᑰᖅᑐᒥᒃ ᑲᑎᓪᓗᒋᑦ 

ᖃᔅᓯᑐᖅᐸ? 

b. ᖃᔅᓯᕌᖅᐸᑦ ᑳᓐᑐᕌᒃ ᐊᑕᐅᓯᕐᒧᑦ ᐃᓕᓴᖅᑎᒧᑦ ᐋᖅᑭᒃᓯᒪᔪᑦ? 

3. ᑖᒃᑯᓇᓂ ᓱᕈᓯᖅᑕᐅᑏᑦ ᐱᔨᑦᑎᕐᓂᖏᓐᓄᑦ, ᖃᔅᓯᑦ ᐅᓪᓗᕈᒥᑕᕐᓇᐅᑎᓪᓗᒍ 

ᐊᖏᕐᕋᐅᔾᔨᖃᑦᑕᖅᐸᑦ? 

a. ᓇᖕᒥᓂᖅ ᐱᓯᓂᓯᒋᔭᐅᔪᒧᑦ ᑳᓐᑐᕌᒃᑕᐅᓯᒪᔪᑦ. 

b. ᐊᐅᓚᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. 

4. ᐅᓪᓗᕈᒥᑕᕐᓇᐅᑎᓪᓗᒍ ᓱᕈᓯᖅᑕᐅᑏᑦ ᐊᖏᕐᕋᐅᔾᔨᖃᑦᑕᕐᓂᖏᑦ ᖃᔅᓯᕌᖃᑦᑕᖅᐸᑦ? 

a. ᓇᖕᒥᓂᖅ ᐱᓯᓂᓯᒋᔭᐅᔪᒧᑦ ᑳᓐᑐᕌᒃᑕᐅᓯᒪᔪᑦ. 

b. ᐊᐅᓚᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. 


